
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Համաձայն Հայաստանի Հանրապետության կառավարության 13.10.2016թ. թիվ 1056-Ա որոշման՝ Երևան քաղաքի Կ. Ուլնեցու 31 հասցեում գտնվող 2-րդ մասնաշենքի՝ 1456,8 քառ. մետր ընդհանուր մակերեսով 1-ին, 4-րդ, 5-րդ, 6-րդ և տեխնիկական հարկերի տարածքը 7 տարի ժամկետով, անհատույց օգտագործման իրավունքով տրամադրել էր «Հայաստանի տարածքային զարգացման» հիմնադրամին (այսուհետ` Հիմնադրամ):
Հիմնադրամը 2023 թվականի հոկտեմբերի 23-ին դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիտե)՝ վերջինիս հետ կնքված ոչ բնակելի տարածքի անհատույց օգտագործման պայմանագրի ժամկետը ևս 2 տարով երկարաձգելու խնդրանքով՝ ներկայացնելով ՀՀ կառավարության 21.04.2023թ. N 595-Ն որոշմամբ հաստատված կարգի N 3 հավելվածի պահանջներին համապատասխան ծրագիր, ինչպես նաև ՀՀ էկոնոմիկայի նախարարության կողմից տրամադրված դրական դիրքորոշումը։«Հայաստանի տարածքային զարգացման» հիմնադրամի հետ 15․11․2016 թվականին կնքված ոչ բնակելի տարածքի N 116/0016 անհատույց օգտագործման պայմանագրի ժամկետն ավարտվել է 15․11․2023 թվականին:
Հիմք ընդունելով վերոգրյալը՝ Կոմիտեի կողմից մշակվել է «Հայաստանի Հանրապետության կառավարության 2016 թվականի հոկտեմբերի 13-ի N 1056-Ա որոշման մեջ  փոփոխություններ կատարելու մասին» ՀՀ կառավարության որոշման նախագիծը, որով առաջարկվում էր Հիմնադրամի հետ կնքված ոչ բնակելի տարածքի թիվ 116/0016 անհատույց օգտագործման պայմանագրի ժամկետը երկարաձգել ևս 2 տարով:
Որոշման նախագիծը ներկայացվել է ՀՀ կառավարության քննարկմանը, հիմք ընդունելով Ֆինանսատնտեսական նախարարական կոմիտեի 11 հունիսի 2024 թվականի N ԿԱ/180-2024 արձանագրության 4-րդ կետը ՀՀ վարչապետի աշատակազմի կողմից հետ է վերադարձվել նախագիծը՝ առաջարկելով քննարկման առարկա դարձնել պետության կողմից ստեղծված և պատվիրակված գործառույթներ իրականացնող հիմնադրամների դեպքում նմանատիպ իրավիճակները արհեստական բնույթ կրող հիմնավորումների փոխարեն բովանդակային բնույթ կրող հիմնավորումներով կարգավորելու հնարավորությունը:
[bookmark: _Hlk174632845][bookmark: _Hlk174632344]Հիմք ընդունելով ՀՀ կառավարության 21․04․2023թ․ թիվ 595-Ն որոշման N 1 հավելվածով հաստատված կարգի 3-րդ կետի 2-րդ պարբերությունը, համաձայն որի՝ պետական սեփականություն հանդիսացող տարածքները Կառավարության կողմից ստեղծված հիմնադրամներին անհատույց օգտագործման իրավունքով կարող են տրամադրվել առանց ժամկետային սահմանափակման, ՀՀ ՏԿԵՆ պետական գույքի կառավարման կոմիտեի կողմից մշակել է «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագիծ։
«Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։
